
Motwĩria ma Rũhonge rwa Motungata ma Gũthaitĩra Andũ Agima (APS) 
 Irũa rĩa Ũũma 
 Adult Protective Services (APS) Investigations Fact Sheet 

Rũhoge rwa Motungata ma Gũthaitĩra Andu Agima (Adult Protective Services, APS) 
nĩrũratwĩria riboti ĩrĩ ho ya atĩ wahota gũkorwo nĩwahũthĩrire ũũru, ũkĩrega gũteithia, 
ũkĩnyamaria kĩ-mbeca, kana ũgĩtiganĩria mũkũrũ ũtangĩyũrĩria.  Irũa rĩrĩ rĩrakũmenyithia 
ũhoro wa mũtaratara wa ũtwĩria, ihooto ciaku, na ũhoro ũngĩ wa bata.  Arĩ ta gĩcunjĩ kĩa 
ũtwĩria, APS nĩĩkũmũrĩka rekondi na ĩhoe andũ ũhoro wĩgiĩ gũcukĩrwo(kana njukũ) kũu.   

Maumĩrĩra ma ũtwĩria ũcio no macũngĩrĩre maũndũ mooru mũno kũrĩ we.   
Nĩũkũrio ũthome ũhoro ũyũ na kinyi. 

Mũtwĩria ũrĩa ũnengeretwo ciira waku nĩ:        

No makinyĩrwo kũhĩtũkĩra:        

Nĩ ihooto irĩkũ ndĩ nacio? 
• Ũrĩ na kĩhooto gĩa gũkorwo na mũndũ ũngĩ (ta mũrata, mũcirĩrĩri, mũrũgamĩrĩri wa kĩama, 

mũndũ wa bamĩrĩ, kana mũrũgamĩrĩri) arĩ hamwe nawe hĩndĩ ya kũhoywo ũhoro. 
• Kũngĩkorwo Gĩthũngũ tirwo rũthiomio rwaku rwa mbere, ũrĩ na kĩhooto gĩa kũheo mũtauri 

ũtakũrĩhĩra (APS ndĩĩtĩkĩrĩtio kũhũthĩra andũ a bamĩrĩ ta atauri). 
• Ũrĩ na kĩhoto gĩa kwaga kũnyitanĩra harĩ ũhooi wa ũhoro,kũũrũgamia, kũũbangĩra gĩathĩ 

kĩngĩ. 
• Ũrĩ na kĩhooto gĩa kũrehera APS marũa kana aira arĩa metanĩtio na gũcukĩrwo gũkũ. 

APS ĩkamenyithia atĩa ũhoro wĩgiĩ maumĩrĩra ma ũtwĩria ũyũ? 
• APS ĩtuaga itũa kũringana na ũira ũrĩa APS yacokanĩrĩria hĩndĩ ya ũtwĩria.  Mĩthemba ya 

matua marĩa APS ĩtuaga nĩ maya: 
o Marĩa mekĩrĩtwo ũira:  Nĩ ũhũthũ makĩria atĩ ũndũ ũrĩa ũracukĩrwo nĩwahaanĩkire 

gũkĩra ũkorwo ndwahaanĩkire. 
o Marĩa matekĩrĩtwo ũira:  Nĩ ũhũthũ makĩria atĩ ũndũ ũrĩa ũracukĩrwo ndwahaanĩkire 

gũkĩra ũkorwo nĩwahaanĩkire. 
o Marĩa matakinyĩtio mũthia:  Itua rĩtingĩtwĩka rĩa kana ũndũ ũrĩa ũracukĩrwo 

nĩwahaanaĩkire kana ndwahaanĩkire. 
• Kũngĩkoro APS ĩkuona nĩ ũhũthũ makĩria atĩ ũndũ ũrĩa ũracukĩrwo nĩwahaanĩkire gũkĩra 

ũkorwo ndwahaanĩkire, APS nĩĩgũkũmenyithia na njĩra ya gũgũtũmĩra marũa kũhĩtũkĩra 
marũa mahũũre mũhũũri kana o marũa ma kawainda. 

• Kũngĩkorwo APS ĩkuona atĩ Nĩ ũhũthũ makĩria atĩ ũndũ ũrĩa ũracukĩrwo ndwahaanĩkire 
gũkĩra ũkorwo nĩwahaanĩkire, APS nĩĩgũkũmenyithia na njĩra ya kwaranĩria.  APS no 
ĩkũhe marũa ũngĩũria ũheeo. 

• Kũngĩkorwo APS ndĩngĩhota gũtua itua kana ũndũ ũrĩa ũracukĩrwo nĩwahaanaĩkire kana 
ndwahaanĩkire, APS nĩĩgũkũmenyithia na njĩra ya kwaranĩria.  APS no ĩkũhe marũa 
ũngĩũria ũheeo. 

• Kũngĩkorwo APS ndĩrĩ na andirethi yaku ya ihinda rĩrĩ, magũgũtũmĩra marũa na andirethi 
ĩrĩa ĩtarĩ yo, na wahota kwaga gũkinyanĩria mĩthenya ya mũthia ya bata. 

Maumĩrĩra mekĩre ũira nĩ kuuga atĩa? 

Kũngĩkorwo APS nĩyatua atĩ maũndũ marĩa ũcukĩirwo ma kũhũthĩra ũũru, kwaga gũteithia, 
gũtiganĩria, kana kũhũthĩra ũũru kĩ-mbeca nĩ “mekĩre ũira”, no ũũrie ũthikĩrĩrio kũngĩkorwo 
ndũretĩkania na maumĩrĩra macio.  Kũngĩkorwo itua rĩa APS nĩrĩarũgama mũthia-inĩ wa 
mũtaratara wa gũthikĩrĩrio gwa ciira, rĩĩtwa rĩaku nĩrĩkwandĩkwo ibuku-inĩ rĩa kũiyũria 
marĩtwa ma athitangwo.   

Gũkorwo wĩkĩrĩtwo ibuku-inĩ rĩa kũiyũria marĩtwa ma athitangwo nĩ kuuga wahota 
gũkaaga kũhota kũruta wĩra kana kwĩrutĩra kũrũta wĩra kũndũ o guothe ũngĩkorwo 
ũgĩkuruhana na andũ agima kana ciana arĩa matangĩhota kwĩyũrĩria. Kwa ihinda rĩrĩ 
gũtirĩ njĩra ya kũhota kweheria rĩtwa rĩaku ibuku-inĩ rĩu.  

No hote kũregana na itua rĩa APS? 

• Kũngĩkorwo APS nĩyatua itua atĩ ũndũ ũrĩa ũcukĩirwo ndũrĩ na ũira kana ndũkinyĩtio 
mũthia ndũrabatara gwĩka ũndũ o wothe. 

• Kũngĩkorwo APS nĩyatua itua atĩ ũndũ ũrĩa ũcukĩirwo ũrĩ na ũira na ndũrabatara 
gwĩtĩkanĩria no ũũrie ũthikĩrĩrio.  Marũa ma APS nĩ magũgũtarĩria ũrĩa ũgwĩka ũguo. 

Nĩguo ũũrie ũthikĩrĩrio, ũrĩ na ihinda nginya 5:00 p.m. mũthĩ wa 30 karenda-inĩ thuutha 
wa mũthenya ũrĩa rũhonge rũrũ rwagũtũmĩra marũa ma gũkũmenythia kana 
rwakũnengera marũa macio we kĩũmbe, o ũndũ ũrĩa ũngĩũka mbere. 

Ha Ũhoro Makĩria 

No ũmenye ũhoro makĩria wĩgiĩ APS rũrenda-inĩ kũgerera 
https://www.dshs.wa.gov/altsa/adult-protective-services-aps. 

